
PPeeddrroo  MMaarrii  OOttaaññoo  iizzaannggoo
ddaa  aarrddaattzzaa  aauurrtteenn  MMaaiiaattzzaa
SSaallttssaann  eeggiittaassmmooaann
ZIZURKIL�16 kultur emanaldi
antolatu ditu Udalak; maiatzaren
4tik 29ra landuko dituzte

ARDATZA�«Bertsolaritzak tarte
berezia izango du», Otañoren 
jaiotzaren 150. urteurrenean�4

Denentzako hezkuntzaren
alde Erleta ikastetxean
LEITZA�Mundu mailan hezkuntzaren alde egiten ari diren
kanpainaren harira, Erleta ikastetxeko ikasle nahiz irakasleek
zenbait jarduera antolatu dituzte aste honetan zehar, Munduko
haur guztiek eskolara joateko eskubidea lelopean. N. GARZIA�7

TOLOSA�

‘Druidas y leyendas’
magia ikuskizuna
gaur Leidor aretoan�3

Barredoren
lanak
ikusgai
Maiatzaren 13ra arte
Jubilatuen tabernan�5

JJOOSSEE  MMAARRII  PPEERREEZZ�IDAZLEA

«Denok sorturiko Euskal
Herria da beharrezko
dugun errealitatea»

‘Los nuevo vascones’ liburua aurkeztu
zuen atzo Tolosako udaletxean�2 I. TERRADILLOS

UUNNAAII  EELLIIZZAASSUU�

GAI-JARTZAILEA

«Bertsotan
egiteko oso
plaza egokia
izan daiteke
Zerkausia»

Aldaketa klimatikoa
jorratuko dute gaur
Naturaldian�3



Jose Mari Perez Busterok ‘Los nuevos vascones’ liburua aurkeztu zuen atzo 
Tolosako udaletxean. «Etorkinei dagokien lekua egitea izan da liburua idazteko
arrazoia», dio. Saad Malec marokoarra ere izan zen aurkezpenean  IÑIGO TERRADILLOS

TOLOSA�KULTURA

2 tolosaldeko eta leitzaldeko hitza
OSTIRALA, 2007ko apirilaren 27a TOLOSALDEA ETA LEITZALDEA

«Guztion artean sorturiko Euskal Herria 
da beharrezko dugun errealitatea»

Jose Mari Perez Busterok (Mea-
no, Nafarroa, 1940) 3 urte egin
ditu Los nuevos vascones libu-
rua idazteko. Lan honen aurre-
tik Vascones izenekoa idatzi
zuen, eta bertan hutsune ba-
tzuk nabaritu zituenez lanare-
kin jarraitzea erabaki zuen.Hu-
tsune horiek zein diren eta li-
buru berriaren xedea zein den
azaldu digu.
AAuurrrreekkoo  lliibbuurruuaa  aammaaiittuuttaa,,  nnoo--
llaabbaaiitteekkoo  jjaarrrraaiippeennaa  eemmaann
bbeehhaarr  zzeenniioollaa  iikkuussii  zzeennuueenn..
Vascones amaitu nuenean
konturatu nintzen Euskal He-
rria osatzen duten askok ez zu-
tela merezitako lekua liburuan,
izan ere, Euskal Herriko lei-
nuen historian oinarritzen nin-
tzen. 50. eta 60. hamarkadetan
Galiziatik, Extremaduratik,
Errioxatik... jende ugari etorri
zen lanera, biztanleria osoaren
herena osatzeraino, eta herri-
tar hauen guztien nolabaiteko
aitorpen idatzia falta zen. Garai
horietan lanera etorri ziren
lankideekin, bizilagunekin, la-
gunekin... hitz egitean erabaki
nuen zerbait egin behar nuela.

JJOOSSEE  MMAARRII  PPEERREEZZ  BBUUSSTTEERROO�IDAZLEA

BBeerraazz,,  hheerrrriittaarr  hhaauueennggaann,,
eeddoo,,  zzuukk  ddiioozzuunn  bbeezzaallaa,,  bbaass--
kkooii  bbeerrrriieennggaann  ooiinnaarrrriittuu  dduuzzuu
lliibbuurruuaa..
Bai. Ezaugarri horiek dituzten
ezagutzen ditudan pertsone-
kin denbora asko igaro dut.
Euren jatorrizko herrian nola
bizi ziren kontatu didate, gerra
garaiak, eta baita nola etorri
ziren Euskal Herrira, eta ber-
tan nola bizi diren. Hona iriste-
ko unea oso garrantzitsua izan
da etorkinentzat, talka bat
egoten delako, positiboa eta
negatiboa aldi berean. Positi-
boa etorkinek emateko duten
guztiagatik, eta negatiboa, be-
rriz, ezezagunak etortzean ba-
tzuei sortarazten dien senti-
menduengatik. Adierazkorra
da, esaterako, euskal gatazka-
rekin izaten duten talka hasie-
ra horretan, alde batera edo
bestera, euren jarrera zehaztu
behar dutelako. Nire pertso-
naien bizipenekin irudikatzen
ditut une horiek guztiak.
EEgguunnggoo  eerrrreeaalliittaatteeaa  aazztteerrttuu
eettaa  ggeerroo,,  zzeerr  ddaa  aatteerraattzzeenn  dduu--
zzuunn  iiddeeiiaa  nnaagguussiiaa??

Guztion artean sorturiko Eus-
kal Herria dela hemen beha-
rrezko dugun errealitatea.
Euskal Herria aberatsa bada,
herritar guztiengandik asko
hartu duelako izan da. Gakoa,
elkar ulertzea da, elkar maita-
tzen ausartzea.
DDuueellaa  5500  uurrttee  bbeezzaallaa,,  oorraaiinn
eerree  hhoorr  ddaaggoo  iimmmmiiggrraazziiooaarreenn
ggaaiiaa..
Hauek, ordea, etorri berriak
dira, eta oraindik ere denbora

I. TERRADILLOS

luzea beharko dute hemengo
herritar sentitzeko, aurrekoe-
kin gertatu bezala; denbora
kontua da.
LLiibbuurruu  hhaauu  aammaaiittuu  oosstteeaann,,
gguussttuurraa  ggeerraattuu  aall  zzaarraa  eemmaaii--
ttzzaarreekkiinn..
Bai, gainera, hitz polit asko
izan ditut. Esaterako, etorkin
asko etorri zaizkit esanez, ba-
zela garaia, idatziz topatzeko,
besteen maila bereko euskal-
dunak direla.�

‘Vascones’ liburuaren ostean, ‘Los nuevos vascones’ kaleratu du idazle nafarrak

«Kultur aniztasunean oinarrituriko 
gizartea da Europako etorkizuna»

Saad Malec Subeir (Maroko,
1964) 1990. urtean bere lurra,
etxea eta familia utzi eta Bar-
tzelonara joan zen etorkizun
hobeago baten bila. Handik lau
urtera etorri zen Tolosara. Or-
dutik bertan bizi da, bere fami-
liarekin. Jose Mari Perez Buste-
roren liburu berriaren aurkez-
penean izan zen atzo, eta bere
esperientzia kontatu zuen.
IImmmmiiggrraazziiooaa,,  eegguunn,,  ppiill--ppiilleeaann
ddaaggooeenn  ggaaiiaa  ddaa,,  bbaaiinnaa  eezz  ddaa
ggaaii  bbeerrrriiaa..
Hemen emigratzeko tradizio
handia egon da. Orain, berriz,

SSAAAADD  MMAALLEECC  SSUUBBEEIIRR�MAROKON JAIOTAKO TOLOSARRA

alderantzizkoa ari da gerta-
tzen, hona lan bila atzerriko
jende ugari ari dela etortzen
alegia. Baina, hau lehen ere,
50. hamarkadan gertatu zen.
Gauza da, 2000. urtera arte
biztanleria mantendu egin
dela gutxi gorabehera,eta urte
horretatik ari dela nabaritzen
hazkundea. Eta goranzkoa
izango da joera.
BBeessttee  lluurrrraallddee  bbaatteettiikk  eettoorr--
ttzzeeaann,,  bbeerrttaarraa  mmoollddaattzzeeaa  ggoo--
ggoorrrraa  iizzaannggoo  ddaa..
Zure etxea utzi eta herrialde
erabat desberdin batera ego-

kitzea ez da batere erraza iza-
ten, lurralde berriaren errit-
mora egokitu behar duzu. Kul-
tura desberdinak, hizkuntza,
lana aurkitu... Hasieran, esfor-
tzu handia egin behar da. Bai-
na bertakoek ere egin behar
dute guztia orekatua izan da-
din, eta etorkinek asko izaten
dutelako eskaintzeko.Bertako-
tu arren, zure sustraiak man-
tentzea ere garrantzitsua da.
EEttoorrkkiizzuunnaa??
Kultur aniztasunean oinarritu-
riko gizartea da Europako
etorkizuna.� M. SOROA

13 urte daramatza Tolosan bizitzen; bere esperientzia kontatu zuen atzo

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

TOLOSA�

Discipulos de
Otilia taldea gaur
Bonberenean
Discipulos de Otilia taldeak
gaur kontzertua emango du
Bonberenean 22:30etik au-
rrera. Taldea Bartzelonatik
dator bere diska berri aur-
kezteko asmoz,Discipulos de
Otiliaren 15. urtemugako dis-
ka dena, hain zuzen ere. Tal-
de honek kilometro ugari da-
ramatza bizkarrean kontzer-
tuak ematen eta ska saio
«itzelaz» gozatzeko aukera
ona izango da gaurkoa.

LEITZA�

Ipuin Lehiaketako
sari banaketa
atzeratu dute
Leitzako kultur taldeak anto-
latutako Ipuin Lehiaketaren
sari banaketa atzeratzea era-
baki dute. Sari banaketa, eta
bidenabarrean ipuien ira-
kurketa datorren ostiralean
egingo dute, maiatzaren 4an,
19:30ean, liburutegian.



«Bertsotarako oso 
plaza egokia izan 

daiteke Zerkausia»

E. EZEIZA

Lau egunetako hitzaldi eta jar-
dunaldien ondoren, emanaldi
berezi batekin amaituko da
gaur Tolosa Naturaldia.
20:00etatik aurrera bertso bi-
dez jorratuko dute klima alda-
ketaren gaia Sebastian Lizaso,
Sustrai Colina, Angel Mari Pe-
ñagarikano eta Aitor Sarriegi.
Gai-jartzaile lanetan berriz
Unai Elizasu (Altza, 1980) ari-
ko da.
NNoollaakkooaa  iizzaannggoo  ddaa  ggaauurrkkoo
bbeerrttssoo  ssaaiiooaa??
Aste osoan lantzen ari den gai
horren inguruan, aldaketa kli-
matikoaren inguruan abestu-
ko dute. Dena den, nahiz eta
gai gehienak hortik abiatu,
horrez gain beste batzuk ere
jorratuko ditugu. Zientzia kon-
tuetaz ez gara hitz egiten hasi-
ko. Aste honetan aipatu diren
gai guztiak abiapuntutzat era-
biliko ditugu.
ZZeeiinn  iizzaannggoo  ddaa  ssaaiioo  hhoonneenn
bbeerreezziittaassuunnaa??
Berezia da aitzakia, aldaketa
klimatikoaren inguruan egi-
ten den lehendabiziko saioa
baita. Aitzakiak berak, gai po-
litak eta interesgarriak sortze-
ko aukera ematen du.
JJaarrdduunnaallddii  hhoonneettaann  uummoorree
ppuunnttuuaa  ggaauurrkkooaakk  jjaarrrriikkoo  dduu??
Seriotasun punturen-bat izan-
go du, baina ez da batere zien-
tifikoa izango. Orain arteko
saio guztiak gorbatadunago-
ak izan dira eta gaurkoa ez da
horrela izango.
EEsskkeennaattookkii  ggiissaa  ZZeerrkkaauussiiaa
aauukkeerraattuu  dduuttee,,  zzeerr  iirruuddiittzzeenn??
Nik hori azpimarratuko nuke-
en gauzetako bat da.Hasieran,
Zerkausian zela esan zidate-
nean ez nekien hau non zego-
en, baina ikusi eta gero esan
dezaket oso bertso plaza poli-

Naturaldia jardunaldiei amaiera emateko bertsoen 
bitartez jorratuko dute aldaketa klimatikoaren gaia

UUNNAAII  EELLIIZZAASSUU�GAI - JARTZAILEA

NAIARA GARCIA

ta dela. Bertsotarako toki ego-
kia izan daiteke eta hori izan-
go da gaurko esperimentu na-
gusia.
AArrrraakkaassttaa  iizzaatteekkoo  bbeehhaarrrreezz--
kkoo  oossaaggaaiiaakk  bbaaddiittuu  bbeerraazz
ggaauurrkkooaakk??
Bai, esan bezala, jende asko
ibiliko da hortik gaur arratsal-
dean eta aitzakia badute ber-
tara joateko. Bestalde dauden
bertsolariak ikusita eta xarma
pixka bat izan dezakeela iku-
sita, arrakasta izango du.
EEuusskkaarraarreenn  pprreesseennttzziiaa  eerree
ggaauurrkkooaann  bbaakkaarrrriikk  nnaabbaarriittuu--
kkoo  ddaa,,  ggaaiinnoonnttzzeekkoo  ssaaiiooaakk
eerrddaarraazz  iizzaann  bbaaiittiirraa..
Jardunaldiei amaiera ekitaldi
handi batekin eman nahi zie-
ten eta pentsatu zuten bertso
saio bat egitea. Euskaraz egin-
go da bai, baina bertso saio
bat antolatzearen arrazoia da,
bertsolaritzaren baliabideak
egokiak direla horrelako jar-
dunaldi batzuei amaiera ema-
teko.

BBeerrttssoollaarriittzzaann  ppllaazzeettaann  gguuttxxii
jjoorrrraattzzeenn  ddeenn  ggaaii  bbaatt  ddaa
ggaauurrkkooaa..
Gai hau oso mementu zehatze-
tan bakarrik jorratzen da.
Gaurkoan oinarri izango da,
baina ez dira gai izango, abia-
puntu baizik. Aipatzen diren
esaldi eta gogoeta asko eka-
rriko ditugu, eguneroko bizi-
tzara ekarriz gero umorerako
ere ematen baitute.
AAllddaakkeettaa  kklliimmaattiikkooaa  bbeerrttssoo--
ttaarraakkoo  ggaaii  ddeenn  lleehheenneennggoo  aall--
ddiieettaakkooaa  ddaa,,  ggeerroorraa  eerree  jjoo--
rrrraattuukkoo  ddeellaa  uussttee  aall  dduuzzuu??
Bertsolaritzaren ezaugarrie-
tako bat da eguneroko bizimo-
duan hizketagai diren gaiak
jorratzen direla. Egun hauetan
Tolosan aldaketa klimatikoa
lantzen ari denez, horregatik
honi buruz hitz egingo dugu.
Uste dut hurrengo egunetan
eta urteetan gai hori kalean
egongo dela, eta orduan gu
ere hasiko gara plazetan hau
lantzen.

tolosaldeko eta leitzaldeko hitza

Kamioi batek istripua izan du
Belaten, lubaki batean sartuta

Erredakzioa�Tolosako Belate ibiltokian herenegun gauean,
22:00ak aldera, trailer bat harrapatuta geratu zen lubaki batean
sartu eta gero. Obretako txapa mugitu zen eta trailerraren trakto-
rea bertan sartu zen. Horren ondorioz, gasoil deposito bat puska-
tu zatzaion kamioiari. Ondoren garabi batekin traktorea bere le-
kuan jartzen saiatu ziren. HITZA

EZBEHARRA�

‘Druidas y leyendas’ 
magia ikuskizuna gaur

KULTURA�

2005eko Iruñeko Jaialdiko lehen saria irabazi
zuen emanaldi hau Leidorren izango da

ERREDAKZIOA

Druidas y leyendas magia
emanaldia ikusgai izango da
gaur 20:00etan Leidor antzo-
kian. 2005eko Iruñeko jaialdi-
ko lehendabiziko saria irabazi
zuen ikuskizun honetan drui-
den benetako istorioa kontatu-
tzen saiatuko dira aktoreak.

Iñigo Saenz de Urturik ida-
tzitako istorio honek kontatzen
duenaren arabera, aspaldiko
kondairek duten itxurazko xa-
lotasuna eta Druiden egiazko
istorioa eskuizkribu batean
gordetzen da. Idatzi hau ikus-
leen eskuetatik oso gertu
dago,baina ez dakigu eskuratu
ahal izango ote duten. Jakin
ahal izango ote dute benetako
egia? Hainbat asmakizun eta
sekretu gordetzen dituzte ikus-
kizuneko protagonistek, eta
hauek jakiten saiatu beharko
dute ikusleek.

Druidas y leyendas izeneko
gaztelaniazko lan honetan ma-
gia errealitate bilakatuko da.
Txema Blascok zuzenduta, ak-
tore lanetan Iñigo Saenz de Ur-
turi, Sara Perez Gomez eta Jose
Velez de Mendizabal ariko dira. Antzezlaneko kartela. HITZA

LANA
Tabernaria. Tolosaldean taberna
baterako zerbitzaria behar da, lau
orduz lan egiteko. Interesatuek 
deitu 635 74 52 91era edo 
943 69 43 13ra.
Sukaldaria. Villabonan sukaldaria
behar da. Telefonoa: 943 69 19 33.

Zaintzailea. Albizturren, bi haur
zaintzeko pertsona ba behar da
autoarekin. Deitu 662 01 92 62ra.
Sukaldari laguntzailea. Eskoleta-
ko jangeletarako sukaldari
laguntzaileak behar dira. Deitu 
943 44 48 66ra.
Gidaria. Erakunde publikoetarako

gidariak behar dira. Telefono
zenbakia: 943 44 48 66.

SALGAI
Autoa. Citroen Saxo VTSa. 90 zaldi,
116.000 kilometro. Extra askorekin
eta ondo zaindua. Interesatuek deitu
651 70 90 23ra.

iragarki laburrak�



PPeeddrroo  MMaarrii  OOttaaññoo  
aarrddaattzz,,  MMaaiiaattzzaa  
SSaallttssaann  eeggiittaarraauuaann

IMANOL GARCIA

Aurtengo Maiatza Saltsan kul-
tur egitarauak Pedro Mari Ota-
ño herriko bertsolari ezaguna
izango du ardatz. Aurten bete
dira 150 urte Errekalde base-
rrian Otaño jaio zela. Bertsola-
ritzak eta ahozkotasunak, be-
raz, leku garrantzitsua izango
dute Zizurkilgo Udalak antola-
tu dituen ekitaldietan, atzo Ma-
rian Lazkano alkateak eta Ain-
hoa Larrea kultur teknikariak
aurkezpenean azaldu zuten
bezala.

ZIZURKIL�KULTURA

Bertsolaritzak eta ahozkotasunak leku garrantzitsua izango
dute Udalak antolatu duen kultur egitarau oparoaren baitan

Ainhoa Larrea eta Marian Lazkano ekitaldien kartelarekin. I. GARCIA

4 tolosaldeko eta leitzaldeko hitza

AIZTONDO�

Bordeleko
Azokara bidaia
maiatzaren 12an
Aiztondo Zerbitzuen Manko-
munitateak Bordeleko Azo-
kara bidaia antolatu du.
Maiatzaren 12an izango da
eta maiatzaren 2an amaitzen
da izena emateko aukera. 15
euro ordaindu behar dira bi-
daiara joateko. Irteera or-
duak hauek izango dira: La-
rrauldik 06:30ean, Alkizatik
06:45ean, Zizurkil Goitik
06:50ean eta Adunatik
07:00etan. Informazio gehia-
gorako Aiztondo Zerbitzuen
Mankomunitatearen bulego-
etan edo 943 69 39 30 zenba-
kian.

ADUNA�

VILLABONA�

Erreboteko
partida dute etzi
Behar-Zanakoek
Tolosaldeko Pilota Topake-
ten baitan, bihar senior mai-
lako bi partida jokatuko di-
tuzte Amasako pilotalekuan,
15:00etan hasita, eskuz lau
t’erdian: Ugartemendia
Odriozolaren aurka eta Mar-
tinez I . Martinezen aurka.
Bestalde, Euskal Herriko
Errebote Txapelketan, etzi
09:30ean, Behar-Zanakoek
Angeluko Hardoitarrak tal-
dearen aurka jokatuko dute
Kanbon. Autobusa antolatu
nahi dute. Izen ematea 661
285 041 eta 943 690 042 zen-
bakietan.

Lehenengo kanporaketako emanaldietako baten irudia. HITZA

Bigarren kanporaketa Asvinenean
Asvineneak beste eragile batzuekin antolatu duen Poltxikoko
Antzerki Lehiaketaren bigarren kanporaketa egingo dute gaur,
22:30ean, Asvinenean bertan. Hauek izango dira gaurko parte-
hartzaileak: Teatro Vaciok Quixote sin don antzezlana emango
du; Hernaniko AKTek Telefono de reclamaciones; Dum Teatrek
Delirium Tremediaticus; eta Klara Larrak El fin al finalizar. Lehe-
nengo kanporaketan epaimahaiak eta ikuslegoak ondorengoak
hautatu zituen lehiaketan aurrera egiteko: Tic-Tac La costumbre
obrarekin eta Casual Ya le llamaremos obrarekin.

ASTEASU�

Presoen aldeko
elkarretaratzea,
20:30ean
Hilabetero, azken ostiraletan
egiten den presoen aldeko
elkarretaratzea egingo dute
gaur Asteasun, Tolosaldeko
beste hainbat herritan beza-
la. Elkarretaratzearen ohiko
ordua aldatu egin dute Aste-
asun eta hemendik aurrera
20:30ean izango da.

ANOETA�

Akatu eta Pog 
Mo Thon taldeen
kontzertua, gaur 
Anoetako Gaztetxean kon-
tzertu berri bat entzuteko au-
kera izango da gaur. Bi taldek
egingo dute emanaldia. Aka-
tu eta Pog Mo Thon taldeak
izango dira beren musika
Gaztetxera eramango dute-
na. Ekitaldia 23:00etan hasi-
ko da.

EEGGIITTAARRAAUUAA�

MAIATZAK 4, OSTIRALA
Mr. Hurricane Band. 
Atxulondo kultur etxean,
20:00etan. Sarrera 3 euro.

MAIATZAK 5, LARUNBATA
Otañoren omenez bertso
saioa. Intxaur frontoian,
18:00etan.

MAIATZAK 6, IGANDEA
Andatza Eguna. Herri kirol eta
jokoak, hamaiketakoa,
bazkaria, erromeria eta
bertsolariak.

MAIATZAK 7, ASTELEHENA
‘Hitzak egin gaitu ezer’

erakusketa. Maiatzaren 11ra
arte.

MAIATZAK 11, OSTIRALA
Loatzo musika eskolako
ikasleen kontzertua. San
Millan elizan, 18:00etan.

MAIATZAK 15, ASTEARTEA
San Isidro Eguna. 11:00etatik
aurrera meza, aizkolari eta
harri-jasotzaileak eta bazkaria
Plaza Etxeberri jatetxean
bertsolari eta trikitilariekin.

MAIATZAK 16, ASTEAZKENA
Zinea euskaraz. Mozarten
txakurra filma emango dute.

MAIATZAK 17, OSTEGUNA
Hernandorena Ipuin
Lehiaketako liburuaren
aurkezpena eta Lupe
Lekuona ipuin kontalaria.
Atxulondon, 18:00etan.

MAIATZAK 18, OSTIRALA
Portukoplak. Atxulondo kultur
etxean, 20:00etan. 3 euro.

MAIATZAK 19, LARUNBATA
Bertso afari musikatua.
Zentroan, 21:00etan. Txartela
15 eurotan.

MAIATZAK 20, IGANDEA
Zizurkilgo 9. Biatloia. Izen-
ematea maiatzaren 7tik 18ra. 

MAIATZAK 22, ASTEARTEA
Automotibazioa. Jubilatuei
zuzenduriko hitzaldia,
Atxulondo kultur etxean,
17:00etan.

MAIATZAK 23, ASTEAZKENA
Zinea euskaraz. Pailazokeriak
filma emango dute.

MAIATZAK 25, OSTIRALA
Zizurkilgo haur bertsolarien
emanaldia. Atxulondo kultur
etxean, 18:00etan.

MAIATZAK 26, LARUNBATA
Jaimagunea. Egun guztian,
munduari irekitako lehioa, Joxe
Arregi plazan.

MAIATZAK 29, ASTEARTEA
Apaizac Obeto. Atxulondo
kultur etxean, 20:00etan.



AAnniimmaalliiaakk  eettaa
ppaaiissaaiiaakk  
jjuubbiillaattuueenneettaann

NEREA URBIZU

75 urteko emakume donostia-
rra da Pakita Barrero. Gezurra
badirudi ere, 10 urte darama-
tza soilik margolaritza lantzen
serioski, «seme-alabek nire
zaintza behar ez zuten arte zer-
bait egiten nuen, baina ez orain
bezainbeste».

Alegiko jubilatuen tabernan
maiatzaren 13ra arte izango
dira ikusgai nahiz salgai. Pai-
saiak, loreak, bodegoiak eta
baita animaliak ere irudikatu
ditu margolari donostiarrak:
Sagardoaren bodegoia, Ama-
polak, Ardiak Idiazabalen, Al-
bizturko eliza, Begoniak, Oren-
dain, Beltzarana, Zikoinak...
Guztira 14 bat koadro daude.

Pakita Barrerok esan bezala,
«ez dut gai bat soilik jorratzen;
denetik egitea gustatzen zait».
Nahiz eta donostiarra izan,
hain arrunta den Kontxa ez
dago Alegian: «Margolanik sal-
duenetarikoa da eta egin izan
ditut, baina aspertzen hasia
nago!».

Koloreei dagokionez, «na-

ALEGIA�KULTURA

Pakita Barrero donostiarraren 
14 margolanak izango dira ikusgai

hasketak erabiltzen ditut, kolo-
re puruak oso gutxitan, eta
gehienbat,kolore hotzak behar
izaten ditut». Kolore hauek
ahalik eta errealen hartzeko
zuzenean joaten da irudikatu
nahi duen lekura, «baina asko-
tan ez da erraza izaten, egural-
diarengatik, adibidez».

Oleoz eginak daude gehie-
nak: «Pastelarekin ere egin
izan ditut, baina ez da horren
erosoa; gehiago pisatzen du,
lehortzeko denbora gehiago
behar du...».

Urrian saria jaso zuen

Pakita Barrerok adierazi beza-
la, berak ez du gai bakar bat
lantzen, eta ez du bata bestea
baino gehiago nahiago: «Erre-
tratuak zailak dira egiteko, bai-
na polita da». Donostian ikas-
ten du margotzen, baina «ira-
katsi baino, lagundu egiten
digu». Laguntzarekin edo
gabe, joan den urteko urrian
Loiolako Kirol Klubeko Mikolo-
gia Txapelketan bigarren saria
eskuratu zuen.

Bodegoia. Pote gorriek bizitasuna ematen diote erakusketari.
Zaharkitu egin ditu, itzal bereziak margotuz. P. BARRERO

Zikoinak. Artaldea, edo zikoinak dira ikus daitezkeen animaliak.
Zailagoa bada ere, Barrero ausartu da hauekin ere. P. BARRERO

HITZAko norgehiagokak 
PILOTA�

Gaur, bihar eta asteartean izango dira 

N. URBIZU

HITZA Pilota Txapelketako
neurketak hauek izango dira:
Albizturren alebinen lau nor-
gehiagoka izango dira eta Au-
rrera-Saiaz, Erniope, Zazpi-
Itturri eta Villabonako pilota-
riak ariko dira. Infantilen
artekoetan Adunan eskola ber-
dinak ariko dira, 19:00etan.

Jubenilak Berastegin ariko
dira, 19:00etatik aurrera, eta
bertan 3 partida izango dira.
Alegian alebinen mailan Ernio-
pekoak, Aurrera-Saiazekoak
eta Zazpi-Itturrikoak ibiliko
dira: azkenekoan Zazpi-Itturri-
koak Erniopekoak.

Asteartean, berriz, kadeteak
ariko dira Bidegoianen, beti

bezala, 19:00etan. Bertan, 6
partida izango dira eta hirutan
eskualdekoak ariko dira. Hiru-
garren, laugarren eta bosga-
rrenean, hain zuzen ere.

Kadeteen emaitzak

Herrien arteko partida ere
izango da gaur: Bidegoiango
pilotalekuan eta Idiazabal ari-
ko dira bertan. 20:30etik aurre-
ra izango dira.

Hauek izan dira mementuz,
HITZA Txapelketan jarraituko
duten kadeteak: eskualdeko
Karrera, Jauregi, eskualdeko
Galarraga, Matxain, Tolosalde-
ko Mujika eta Jauregi. Hauek
maiatzaren 8an jokatuko dute,
beraien artean.

AMEZKETA�

Herri programa
aurkeztuko du
ezker abertzaleak
Amezketan gaur, 20:00etako
elkarretaratzearen ondoren
balio anitzeko gelan Amezke-
tako ezker abertzaleak bere
herri programa aurkeztuko
du. «Amezketa berria nola-
koa nahi duten izatea jakin
nahi izanez gero, azaldu».

ALEGIA�

Partida gogorrak,
neskek eta
lurraldekakoek
Intxurreko lurraldekakoek
bihar izango dute norgehia-
goka Mariñoren aurka, Ale-
gian, 17:00etan. Neskak ere
Elorrin ariko dira, oso nor-
gehiagoka gogorrean. Gaur
Altzakoen aurka jokatu be-
harko dute 21:00etan, eta bo-
rrokatua izango da. Kadete-
ek Beti Gazteren kontra dute
bihar 15:30ean, Lesakan. Ju-
benilek bihar Lasarten joka-
tuko dute 15:30ean.

IKAZTEGIETA�

Hauteskunde
Mahaia osatzeko,
maiatzaren 2an
Ikaztegietan, Hauteskunde
Mahaiak osatzeko jendea au-
keratuko dute maiatzaren
2an, 10:00etan, udaletxean.



AArraaxxeess--eekkoo  llaannggiilleeeekk  
RReekkaallddeerrii  ««hhiittzzaa  bbeettee  ddeezzaallaa»»
eesskkaattzzeenn  jjaarrrraaiittzzeenn  dduuttee

ASIER IMAZ

Celulosas Araxesen langileen
eskakizunak ez direla bete
oraindik salatu dute. «Borro-
kan jarraitzen dugu Rekaldeta-
rrek emandako hitza bete de-
zaten eskatzen». Izan ere langi-
leen esanetan, «nagusiek
enpresa itxi eta langileak lanik
gabe uztean, stocka baloratu
zuten, eta 250.000 euroko ba-
lioa zutela esan ziguten. Diru
hori guri emango zigutela esan
ziguten eta guk langileok,
asanblean onartu egin genuen
irtenbide hori». Hala eta guztiz
euren «zalantzekin» jarraitzen
dute lantegiarekin gertatu
dena ikusi ondoren, nahiz eta
urtebete igaro itxi zutenetik.
«Gustuko irtenbidea izan ez
arren onartu egin genuen eu-
ren eskaintza hori. Denbora
joan ahala, ordea, ez genuen
diru horren berririk. Langileon
egoera gero eta larriagoa zen,
eta eurek horren jabe zirela, bi-
garren eskaintza batekin etorri
zitzaizkigun, 190.000 eurokoa.
Guk egoeraren larritasunak

EKONOMIA�

Lantegia itxi ondoren «250.000 eurotan baloratu zuten nagusiek stocka eta 
langileen artean banatzeko asmoak» ez direla guztiz bete esan dute langileek

Duela urtebete Araxes paper fabrikako langileek eginiko elkarretaratzea. I. TERRADILLOS

behartuta hartu egin behar
izan genuen, hala eta guztiz ere
gure eskaerekin aurrera jarrai-
tzen dugu, eta euren hitza eta
lortu genuen akordioa betetzea
eskatzen diegu». Kontuan edu-
ki behar da datu «garrantzi-
tsu» bat langileen esanetan,
«borroka guzti honetan enpre-

sako komertziala eta finantza
alorretako jendea langileokin
batera egon dira».

Araxesen itxiera 

2005eko apirilean, Celulosas
Araxes S. A. bigarren makina
baten inbertsioa zela eta,«krisi

finantziero batean aurkitzen
zen. Honek sozietatearen jabe-
tzan aldaketa bat ekarri zuen,
arazo finantzieroei irtenbide
bat emateko eta enpresaren
jarduera bideratzeko», Agus-
tin Rekalde, nagusietariko ba-
ten hitzetan. Langileek ordea,

zalantzan jartzen dituzte jabe
berrien helburu hauek: «Az-
ken urteetan egunero bizi izan
genuena eta euren kudeaketa
ikusirik, enpresaren jarduera
bideratzeko asmo hori ez zaigu
oso argi geratu». Rekalderen
esanetan, «bazkide berriek
maiatzaren 15ean kapital so-
ziala 600.000 eurotan (100 mi-
lioi pezeta) handitu zuten». Ur-
tebetera berriz, 2006ko maia-
tzaren 22an ekoizpena gelditu
zuten jabeek, «gure produk-
tuen merkatua krisian» dagoe-
la esanez. Araxeseko lantegiak
ateak itxi zituen elektrizitate
eta gasa ez ordaintzeak behar-
tuta. Langileek Rekalderi gal-
dera batekin erantzun zioten,
«aipatzen duzun kapital sozia-
laren ezarpena ezin ukatuko
dugu, baina, lokazti horietan
ibiltzea gustuko duzuela jakin-
da, zein zen jasoko zenuten or-
daina? Araxes ixtea? Ez dugu
sinisten 600.000 euro horiek
inongo bermerik gabe arriska-
tu dituzuenik. Zein da azpijo-
koa?». Euren alorreko produk-
tuen krisiaren inguruan aldiz,
«Brandiari galdetzeko» eskatu
zioten langileek, izan ere Ara-
xesen itxierarekin geratu den
paper ekoizle bakarra da Bran-
dia. «Honen inguruan ere ez
daude gauzak oso argi. Bran-
diarekin Rekaldetarrak elkar-
turik egon zirela baitakigu.Hau
oso larria iruditzen zaigu, itxie-
ra baina hilabete aurretik izan
zelako batzar hau. Guk susmo-
ak baditugu zergatik izan zen.
Kontutan eduki behar da gure
merkatuko enpresa bakarra
bera geratu dela».

Hitzarmenik gabe lanean 
«Egoera blokeaturik aurki-
tzen da une honetan paper-
gintzako hitzarmenaren ingu-
ruan», sindakatuen ikuspun-
tutik. Horren errudun Adegi
patronala jotzen dute, «es-
kaintza eskasa egin duelako
eta prozesu honetan guztian
errespetu falta handia azaldu
duelako».

Gipuzkoako Papergintzaren
Hitzarmenaren inguruko bo-
rroka 2006. urtean hasi zen.
Orduan Adegik eskaini zue-
naren aurka agertu ziren sin-
dikatuak. Horrek behartuta,
ELA, LAB, CCOO eta UGTren
elkarlana sortu zen urrian,
2007ko borroka antolatzeko.
Sindikatuak elkarturik Hitzar-

men «duin» baten alde hasi zi-
ren lanean. Mahaian esertze-
ko eskaera zuzena egin zioten
Adegiri eta negoziaketan au-
rrerapenik gertatzen ez ba-
zen, elkarrekin mobilizatzeko
erabakia hartu zuten sindika-
tuek. Horrela irten ziren kale-
ra langileak, bateraturik.

Hala eta guztiz ere, sindika-
tuek greba egiteko arazoak
salatu dituzte, izan ere «es-
tzaintza bidali zuten gure es-
kubideak zapaltzera». Biga-
rren greba deialdiak patrona-
laren presiopean zapuztuak
geratu direla ere salatu dute
sindikatuek eta azkeneko es-
kaintza langileen gehiengoak
baztertua izan da.�



DDeenneennttzzaakkoo
hheezzkkuunnttzzaarreenn
aallddee,,  eesskkoollaann

NAIARA GARZIA

Mundu mailan hezkuntzaren
alde egiten ari diren kanpaina-
ren barruan, Erleta eskolako
ikasle eta irakasleek zenbait
jarduera antolatu dituzte aste
honetan zehar. Erleta eskolako
zuzendariak, Eleni Zabaletak,
azaldu duenez, «umeek gai
hau modu ezberdinetara landu
dute, adinaren arabera». Hez-
kuntzaren garrantziaren alde-
ko ekitaldiei asteazkenean
amaiera eman zieten, eskola
aurrean egin zuten giza katea-
rekin.

Hezkuntza denentzat oina-
rrizko eskubide bezala, ideia
horretatik abiatu eta eskolaren
garrantzia aztertu dute, mun-
duko zenbait herrialdetako
egoeretan erreparatuz. «Tuto-
ritza klaseetan eskolaren ga-
rrantzia landu dugu. Eztabaida
sortu da eta gero klase bakoi-
tzak bere leloa egin du», dio

LEITZA�HEZKUNTZA

Mundu mailako hezkuntzaren aldeko
jarduerak antolatu dituzte eskolan 

Zabaletak. Honela, 7 urteko
haurrek, adibidez, lelo hau
egin zuten: Munduko haur
guztiek eskolara joateko esku-
bidea.

Asteazkenean ikasle batzuk
Manos Unidas-eko bideo bat
ikusi zuten, Filipinaseko herri
txiki baten istorioa kontatzen
zuena. Argazki erakusketa bat
ere egin zuten, munduko hain-
bat lekutako eskolei buruzkoa
eta gero Power Point erabiliz
mundu mailako eskolak ikuste-
ko aukera izan zuten. Eskola
osoaren izenean ere pankarta
bat egin zuten Hezkuntza de-
non eskubidea! zioena, eta gu-
rasoei ere gutun bat bidali zie-
ten, hezkuntza eskubidea zer
den azalduz.

Azkenik giza katea egin zu-
ten. «Aurten, besteak beste,
udaletxe eta gobernuei hartu-
tako konpromisoak bete ditza-
tela eskatzea izan da helbu-
rua», dio Eleni Zabaletak.

Giza katea. Erleta Eskolako atari aurrea erabat bete zuen giza katea izan zen aste honetan zehar
hezkuntzaren alde egin diren jardueren artean, azkenekoa.Gurasoek ere parte hartu zuten. N. G.

Elkarlanean. Irakasle eta ikasleek elkarrekin egin
dituzte hezkuntzaren inguruko jarduerak. N. G.

Leloa. Hezkuntza denon eskubidea! izan zen
denon artean aukeratu zuten leloa. N. G.

HHEEZZKKUUNNTTZZAA  MMUUNNDDUUAANN�DATUAK 

ZENBAIT URRATS
1945. Nazio Batuetako
Erakundea (NBE) sortu zen eta
hark UNICEF sortzeko agindu
zuen, haurren eskubideak
babesteko.
1959. New Yorken egoitza
duen Nazio Batuen Batzar
Orokorrak Haurren Eskubideen
Deklarazioa egin zuen.
1978. Abenduaren 6an
espainiarrek Konstituzioa
onartu zuten erreferendum
bidez. Honela dio 27.
artikuluak: «Denek dute
hezkuntza jasotzeko eskubidea.

Oinarrizko hezkuntza
derrigorrezkoa eta doakoa da».
1989. NBEn Haurren
Eskubideei buruzko hitzarmena
onartu zuten, aho batez.
Hitzarmen horrek dioenez,
haur guztiak dira eskubideen
jabe; besteak beste, hezkuntza
eskubidea.
2000. 2000n Nazioarteko
Komunitateak Dakarren
(Senegal, Afrika) egindako
bileran, zenbait oinarrizko
helburu onartu zituzten, Giza
Eskubideen Deklarazio
Unibertsalean jasotako

hezkuntza-eskubideak behar
bezala betetzeko.
2000. Nazioarteko
komunitateak berretsitako
Milurtekoko Gailurrean,
mundutik pobrezia kentzeko
bete behar diren oinarrizko
zortzi helburu zehaztu ziren.
Helburu horietako bi hezkuntza-
alorrekoak dira, eta bat datoz
Dakarrekoekin.

ZENBAIT OZTOPO
�Munduan 15 milioi irakasle
gehiago behar dira, munduko
Lehen Hezkuntzako 

neska-mutil guztiak eskolatu
ahal izateko.
�Munduko 77 milioi haur
eskolatik kanpo daude 
oraindik.
� 43 milioi neska-mutil ez dira
eskolara joaten gatazka
armatuak direla eta.
�Txaden (Afrika), 100
haurretatik 42 ez dira eskolara
joaten.
�Lehen Hezkuntza unibertsala
50 herrialdetan bakarrik lortu
da.
�Diru-sarrera gutxiko herrialde
askotan oraindik ez daukate
behar den baliabiaderik neska-
mutil guztiak eskolatzeko.Leloetariko bat. N. G.

KULTURA SAILAK DIRUZ LAGUNDUTAKO HEDABIDEA



URTE ASKOAN
Zein da hau? Eider, zorionak

eta muxu handi bat. 
Laixter ezagutuko duzu.

GUARDIAKO FARMAZIAKK

Gaur
Goizueta. Apezetxea, L.M. Kale
Nagusia, 64. 112.
Arribe. Garmendia, A. Kale Nagusia.
112.
Tolosa. Tolosa, M.I. Kale Nagusia, 7.
943 670648. 

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

ZORIONAK!
Aupa Eider, Igor ta Lurdesei bezela, laster askatasunaren ateak euskal preso ta iheslariei irekiko ditugu! Jo Ta Ke. Aita.

ZORIONAK SORGINTXO!
Etzi, denon borrokaz ASKATASUNA! Bihar, denoi, askatasun besarkadak! Gaur, 26 muxu maitakor! Eutsi goiari!

ZORIONAK SALTARINA!
Hurrengo urtean denok batera ospatuko dugu.

URTE ASKOAN!
Enetz. Mila eguneko bidea egin duzu.

Eskerrikasko maite zaitugunekin batera egin izanagatik. C eta C.

ZORIONAK!
Lehengusu ta lehengusutxo Aker ta sorgin guztien partetik urte askoan!!

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1188 hotzena 1144 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011

URTE ASKOAN 
EIDER!


